
مه سعود خالد حسێن
ڕێڤه به رێ په رتووكخانێن گشتى ل پارێزگه ها دهوكێ  

گۆتنـــه كا مه زنـــان دبێـــژت: ســـه حكه  ئێكێ ژ خـــوه  پێدا، 

ســـه حنه كه  ئێكـــێ ژ خـــوه  پێهه ل! لێ بـــۆ ئه ڤـــێ ڤه كۆلینا خوه ، 

مـــن به روڤاژى ئه ڤێ گۆتنێ یا كرى، و داكو ئه ز ســـه نگا خوه  بزانم، 

مـــن خوه  یێ ل گه ل ئێكـــێ ژ خوه  پێهه ل بـــه راورد كرى. چونكى 

ئه گـــه ر ب گشـــتى ئه م خوه  ل گه ل خوه  بخـــوه ، یان ل گه ل ئێكێ 

ژ خـــوه  پێـــدا بـــه راورد بكه یـــن، بێگومـــان ڕۆژ بـــۆ ڕۆژێ ئه م یێن 

پێـــش كه فتین، لێ ئه گـــه ر ئه م خوه  ل گه ل ئێكـــێ ژ خوه  پێهه ل 

بـــه راورد بكه ین، دێ هنده ك داتایێـــن دى بۆ مه  دیار بن.

ژبه ر سیاســـه تا ئه ڤـــێ كۆڤارا هێـــژا، من بابه تـــێ خوه  یێ 

كـــورت كـــرى و )قۆناغا ئه ده بیاتـــا زاره كى یـــا زارۆكان( یا لاداى و 

ب تنـــێ دێ هنـــده ك قۆناغێـــن گرنگێـــن ئه ده بیاتا نڤیســـكى یا 

زارۆكان دانمـــه  د ترازییـــا به راوردیێدا.

 به راوردییا قۆناغا ئێكێ)1000 هه تا 1500ز(:
كوردســـتان هـــه رده م مه لبه ندێ شـــه ڕ و شـــۆران بوویه  و 

بـــه رده وام ملله تێـــن زلهێزێن ده وروبه ر ململانێیا خوه  ئێخســـتییه  

د وه لاتـــى مـــه دا، و چ گاڤـــا پارچه یه ك یان میرنشـــینه ك ژ وه لاتێ 

مـــه  كه فتبـــا ژێـــر هه ژمۆنـــا ئێك ژ ئـــه وان زلهێـــزان، بـــه رى هه ر 

تشـــته كى زمانێ ئه وان ل ســـه ر ملله تێ مـــه )ب تایبه تى زارۆكێن 

مه  زال( دبوو، بۆ نموونه  ئه و ســـه دان ســـال بـــوو زمانێ عه ره بى، 

زمانـــێ فه رمـــى و ئه ده بـــى و زانســـتییێ جیهانا ئیســـلامى بوو، 

كو كوردســـتان ژى پشـــكه ك بوو ژ ئه وێ جیهانێ. ڕه وشـــه نبیرێن 

)كـــورد و فـــارس( یێـــن ئـــه وى ســـه رده مى هه ســـت ب ئه ڤـــێ 

مه ترســـییێ كربوو، و دترســـیان هێدى هێدى زمانـــێ عه ره بى)كو 

زمانـــێ ئایینـــێ ئـــه وان یـــێ پیرۆز بـــوو( جهـــێ زمانـــێ زارۆكێن 

ئـــه وان یێ دایك بگریت، لـــه ورا هۆزانڤـــان و زمانزانه كێ فارس ب 

ناڤێ )مســـعود بـــن ابى بكر ابونصـــر فرَاهـــى/ ژدایكبوونا ئه وى 

دیـــار نینـــه ، لـــێ هه تـــا ســـالا 1242ز ژى هێژ یێ ســـاخ بوو( ب 

فه رمانـــا )نظـــام الملك حســـن(ێ وه زیـــرێ )بهرامشـــاه بن تاج 

الدیـــن حـــرب(ێ پاشـــایێ )سیســـتانێ( فه رهه نگۆكـــه ك ب ناڤێ 

)نصـــاب الصَبیان( بـــۆ زارۆكێن ئیرانـــى ب هۆزانكـــى ڤه هاند، دا 

زارۆكێـــن ئـــه وان ل گه ل فێربوونـــا زمانێ عه ره بـــى، زمانێ خوه  یێ 

فارســـى ژى ژبیـــر نه كـــه ن.)1( ئـــه ڤ فه رهه نگۆكـــه  ل به رامبه ر هه ر 

په یڤـــه كا عه ره بـــى ئێـــك یـــان دوو هه ڤواتایێن ئه وێ ب فارســـى 

یێن نڤیســـین. هه روه ســـا هۆزانڤان و نڤیســـه رێ ناڤدارێ ئیرانى 

)ســـعدى شـــێرازى/ 1210 – 1291ز( ب نڤیســـینا په رتـــووكا خوه  یا 

ب ناڤـــێ )گولســـتان( و نڤیســـه رێ بنیات عه ره بـــێ ئیرانى )عبید 

زاكانـــى/ 1301 – 1371ز( ب په رتـــووكا خـــوه  یـــا ب ناڤێ )موش و 
گربـــه ( گه له ك ســـه رنجا زارۆكان بـــۆ خوه  ڕاكێشـــا بوون.)2(

ئـه ده بـیـاتا  بـه راوردیـیــــا گــــرنگیدان ب 
نڤیسكى یا زارۆكــان د نـاڤبه را نڤیسه رێن 

كوردســـتانێ و ئیرانێ دا

ل دەڤەرامـــە هـــه ر چه نـــده  ل ئه وى 

قوتابخانه یێـــن  ده هـــان  مـــه   ســـه رده مى 

ل  الاســـلام  شـــێخ  )قوتابخانه یـــا  وه كـــى 

قاســـم  ئیمـــام  )قوتابخانه یـــا  و  دێره شـــێ( 

ل ئامێدیـــێ( هه بـــوون)3( و مـــه  تڤاڤـــه كا باش 

یـــا هۆزانڤـــان و زانـــا و مامۆســـتایێن ئایینى ژى 

هه بـــوون، لـــێ چ ده قێـــن كـــوردى كو بـــۆ زارۆكان 

هاتبنه  نڤیســـین، ل ئه ڤـــى ده مى دیار نینن.

 به راوردییا قۆناغا دوویێ)1501 هه تا 1800ز(:
ب گشـــتى ژ ده ستپێكا ســـه رده مێ سه فه وییان و 

هه تا ده ســـتپێكا چه رخێ قاجارییان )واته  ژ 01	1 – 1796ز(، 

ژبه ر گرنگیدانا ده ســـتهه لاتدار و خه لكێ ئاســـاییێ ئیرانێ ب 

فرقێـــن مه زهه بـــى و به لاڤه كرنـــا شـــیعه گه رییێ،گه له ك بایه خ 

ب ئه ده بیاتـــێ ب گشـــتى نه هاتـــه  دان. ل ئه ڤـــان ســـێ ســـه د 

ســـالان، وه كـــى به رێ گه لـــه ك گرنگـــى ب چیرۆكبێژییـــا د كۆچك 

و دیـــوان و جڤاتانـــدا هاتبـــوو دان و ئه ده بیاتـــا زاره كـــى گه لـــه ك 

ژ بـــه رێ بهێزتـــر د نـــاڤ خه لكـــێ ئیرانێـــدا جهێ خـــوه  گرتبوو، و 

زارۆك ژى وه كـــى مه زنـــان ببوونـــه  گوهدارێن چیرۆكێـــن مه زنان. 

لـــێ د هه مـــان ده مدا هۆزانڤانـــێ ئیرانییێ بنیات عه ره ب )شـــیخ 

بهایـــى/47	1 – 1621ز()4( په رتووكـــه كا هۆازنا كلاســـیك ب زمانه كێ 

فارســـییێ ســـاده  ب ناڤێ )نان و حلوا( ڤه هاندبوو و ئه و كا چه ند 

جهـــێ ســـه رنجا مه زنـــان بـــوو، ب هه مـــان ئه نـــدازه  زارۆكان ژى 

حـــه ز ژێ دكر. هه روه ســـا د ئه ڤـــێ قۆناعێدا هنده ك نڤیســـه رێن 

دى یێـــن ئیرانى ده ســـت ب كۆمكرنـــا چیرۆكێـــن فولكلۆرى یێن 

بـــوارێ زارۆكان و مه زنـــان كـــرن و ئه وان ئه و چیـــرۆك ب چ زمان 

بهیســـتبا، دكرنـــه  فارســـى و ب ناڤـــێ فولكلـــۆرێ )فارســـى یان 

یـــێ ئیرانـــى( ل قه لـــه م ددان، بـــۆ نموونـــه  چیرۆكـــه ك ب ناڤێ 

)حوســـه ین كـــوردێ شه بێســـته رى( كو ســـه رهاتییه ك بوو ل دۆر 

قاره مانه كـــێ كـــوردێ ســـه رده مێ )شـــاهـ عه باســـێ ســـه فه وى/ 

71	1 - 1629ز(، ل هه مـــى كۆچك و دیوانێـــن ئیرانێ دهاته  گۆتن 

و بچویـــك و مه زنـــان حـــه ز ژێ دكـــر، لێ ئـــه و ب فارســـى هاته  

نڤیســـین و ب مولكـــێ فارســـان هاتـــه  ل قه له مـــدان.)5(

د ئه ڤـــێ قۆناغێـــدا مـــه  ژى هۆزانڤانێـــن مه زنێن وه كى 

مه لایـــێ جزیرى )67	1 - 1640ز( و فه قێ ته یران )63	1 - 1641ز( 

هه بـــوون، لێ ئـــه وان د بوارێ زارۆكاندا چ نڤیســـین ل پاش خوه  

نه هێلاینـــه ، لـــێ خۆشـــبه ختانه  ل ئه ڤـــى ســـه رده مى هۆزانڤانێ 

مه زنـــێ كورد )ئه حمه دێ خانـــى/ 0	16 - 1707ز( دیار بوو. مه  چ 

ژێـــده ر نینـــن كو بۆ مـــه  كه ڤنارییـــا ئه ده بیاتا نڤیســـكى یا كوردى 

یـــا زارۆكان بـــه رى )ئه حمـــه دێ خانى( دیـــار بكـــه ن. هه رچه نده  

هنـــده ك ڤه كۆلـــه ران ئـــه ڤ ڕاســـتییه  پـــێ نه خوه شـــه  و ب ئه وێ 

به هانـــێ كو په رتـــووكا )نووبهارا بچـــووكان( یا ئه حمـــه دێ خانى 

فه رهه نگـــه كا زمانییـــه  و په یڤێـــن ئـــه وێ ب زه حمه تـــن و زارۆك 

تێناگه هن و ل ســـه ر ئاســـتێ جیهانـــێ )فه رهه نگ( د پێناســـه یا 

ژانرێـــن ئه ده بیاتـــا زارۆكانـــدا نینن، لـــه ورا دبێژن ئه و یـــا زارۆكان 

نینـــه  و ئـــه و یـــا بـــۆ فێركرنـــا فه قییـــان هاتییـــه  به رهه ڤكـــرن،)٦( 

لـــێ ئه حمـــه دێ خانـــى بخـــوه  ل ده ســـتپێكا ئه ڤـــێ په رتـــووكا 

خوه  به رســـڤا ئـــه وان یـــا داى، ده مـــا دبێژیت: )ڤێك ئێخســـتن 

ئه حمـــه دێ خانـــى، ناڤێ نووبهـــارا بچووكان لێ دانـــى، نه  ژ بۆ 
صاحـــب ره واجـــان، به لكو ژ بۆ بچووكێـــت كرمانجان(.)7(

“د قــــوناغا دوویــــێ دا 
ئــــه گه ر نــڤــیـســــه رێن 
كـــــورد پــــــتر ژ فارسان 
ئــه ده بـیـاتــــا  خــــزمه تا 
زارۆكـــــان نــه كــربــــیت 
ژى، چ ژ ئــه وان كــێـمـتـر 

نه بووینـــه”

)به راوردییـــه (  بابه تـــێ خـــوه  كـــو  ئـــه م ل  ئه گـــه ر  لـــێ 

ڤه گه ڕیـــن، دێ بینیـــن كـــو ئه حمـــه دێ خانـــى پشـــتى )ابونصر 

فرَاهـــى( ب پتـــر ژ ســـێ ســـه د ســـالان، و ب دروســـتى ل ســـالا 

)1683ز(، فه رهه نگـــۆكا )نووبهـــارا بچووكان( ب هه مان شـــێوازێ 

)نصـــاب الصَبیـــان(ێ بۆ زارۆكێن كـــوردان ب )عه ربـــى و كوردى( 

ڤه هاندبـــوو، و ئـــه و بۆشـــاییا كو به رى ئـــه وى، ژبه ر خه مســـارییا 

هۆزانڤـــان و نڤیســـه رێن كوردێـــن به رى ئـــه وى چێبـــووى، ئه وى 

داگـــرت.)8( و ئـــه و بـــوو ئه گـــه ر كو هنـــده ك هۆزانڤانێـــن دى یێن 

كـــورد ژى چـــاڤ ل ئـــه وى بكـــه ن و فه رهه نگۆكێـــن وه كـــى یـــا 

ئه وى بـــۆ زارۆكان ڤه هوینـــن، وه كى: ئســـماعیلێ بازیدى)		16 - 

1710ز( په رتـــووكا )گولـــزار( كـــو فه رهه نگه كا )كـــوردى، عه ره بى، 

فارســـى( بوو ب هـــۆزان ڤه هاند،)9( و شـــێخ مارفـــێ نۆدێیى ل 

ســـالا )	179ز( په رتـــووكا )لۆغه تنامـــه ى ئه حمـــه دى( ب زمانێن 

مـــه لا  و  ڤه هانـــد.)10(  ســـۆرانى(  و كوردى/زاراڤه یـــێ  )عه ره بـــى 

خـــدرێ ڕوارى)1721 - 1781ز( په رتووكا )رۆلـــه  بزانى( بۆ زارۆكان 
ب شـــێوه زارێ هه وره مانـــى ڤه هانـــد.)11(

ل ئه ڤێـــره  بۆ مـــه  دیار دبت، كـــو ئه گه ر نڤیســـه رێن كورد 

پتـــر ژ فارســـان خزمه تـــا ئه ده بیاتـــا زارۆكان نه كربیـــت ژى، چ ژ 

ئـــه وان كێمتـــر نه بووینه .

 به راوردییا قۆناغا سێیێ)1801 هه تا 1900ز(:
ل سه رده مێ )ناصرالدین شـــاهێ قاجار/ 1831 - 1896ز( 

نڤیســـینا په رتووكێن مه زن و زارۆكان ســـه رهلداڤه  و ڕۆژنامه گه ری 

ل ئیرانـــێ په یدا بوو، نه خاســـمه  كو ل ســـه رده مێ ئه ڤى شـــاهى، 

ب مه ره مـــا تمامكرنـــا خواندنێ، قوتابى بۆ ئه وروپـــا هاتنه  هنارتن 

و ئامیرێـــن چاپكرنـــێ ئینانـــه  د ئیرانێدا، بۆ نموونـــه  )محمود بن 

یوســـف مازندرانى( ل ســـالا )3	18ز( په رتووكا )مپنوی الاطفال( 

نڤیســـى و چاپ كر. )خواجه  نسیرالدین طوسى( ل سالا )1860ز( 

په رتـــووكا خوه  یـــا زارۆكان )اخـــلاق مڤفرى( چاپ كر. هه روه ســـا 

نڤیســـه ره كێ دى ب ناڤـــێ )میرزا عبدالرحیـــم طالبوفێ ته برێزى( 

ل ســـالا )1889ز( چیرۆكه كا دوو به رگى ب ناڤێ )ســـفینه  طالبى( 

كـــو ب )كتاب احمد( )12( ژى دهێته  نیاســـین بۆ زارۆكان نڤیســـی 

و ل ســـالا )1893ز( ل ئستامبۆلێ چاپ كر.)13(

مـــه  كـــوردان ژى د ئه ڤـــێ قۆناغێ دا نڤیســـه ر و هۆزانڤان 

هه بـــوون ، بـــــۆ نموونـــە :شـــێخ نووره دینـــێ بــــریـــفــــكانــــــى 

-1848ز(،   180	( ئه رده لانـــى  مـــه ســتــــــووره ى  )1790-0	18ز(، 

حاجـــى قـــادرى كۆیـــى )1817-1897ز(،میـــرزا عه بدولره حیمـــێ 

ســـابلاغى )وه فایـــى/ 1838-1899(یـــان شـــێخ عوبه یدوللایـــێ 

نه هـــرى)1826 -1883ز(، لـــێ كـــه س ژ ئـــه وان ب دۆر پێژانـــێ 

ئه ده بیاتـــا زارۆكانڤـــه  نه چووبـــوو.

ل ئه ڤێـــره  بـــۆ مـــه  دیـــار دبیـــت، كـــو د ئه ڤـــێ قۆناغێدا 

هـــه وا ژناڤبرنـــا میرنشـــینێن كوردان ژ لایـــێ قاجاریێـــن ئیرانێ و 

ئوســـمانیێن توركیاڤـــه  بهێـــز ببـــوو، و بـــه رده وام شـــه ڕ و شـــۆر 

و مالوێرانـــى و كوشـــت و كوشـــتار مێهڤانێـــن هه مـــى مالێـــن 

كـــوردان بوون، له و نڤیســـه رێن كـــورد، د ئه ڤێ قۆناغێدا ده ســـت 

داهێـــلاى بـــوون و د چاڤێـــن ئه وانـــدا، ئێشـــا ئـــه وان ژ هنـــدێ 

مه زنتربـــوو كـــو خـــوه  ل ئه ده بیاتـــا زارۆكان بكه نه  خودان.

 بەرگێ پەرتووکا)داســـتان 
شیرین حــــسین کرد(

“ژ بۆ دوانلوودکرنا ئەڤێ پەرتووکێ
ئەڤی بارکودی سکان بکە”

 به راوردییا قۆناغا چارێ)1901 هه تا 1940ز(:
ئیرانێـــدا  د  گرنـــگ  تشـــتێن  دوو  قۆناغێـــدا  ئه ڤـــێ  د 

ڕویـــدان، یـــا ئێكى بزاڤـــا ده ســـتوورى)جنبش مشـــروگه/ 	190 - 

1911ز( ل ئیرانـــێ چێبـــوو و یـــا دوویـــێ )رزا شاهــــێ په هله ڤى( 

ل ناڤبـــه را ســـالێن )	192 هه تـــا 1941(ێ بـــوو شاهــــێ ئیرانـــێ. 

ده هـــان نڤیســـه رێن ئـــه وان، وه كـــى )ئیـــره ج میـــرزا، محه مه د 

ته قـــى خانێ بهـــار، حاجى میـــرزا دوله ت ئابـــادى، مهدى قلى 

خانـــێ هدایـــت، نیمـــا یوشـــیج و...هتـــد( چیرۆك و هـــۆزان د 

ڕۆژنامه یێن ســـه رده مێ )مشـــروطه(یێدا به لاڤ كـــرن. به رى ئه ڤێ 

بزاڤـــێ، ئه ده بیاتـــا زارۆكان ل ئیرانـــێ د چارچووڤه یـــێ تێگه هه كێ 

ب  بزاڤـــێ  ئه ڤـــێ  پشـــتى  لـــێ  بـــوو،  كه ڤنه شـــۆپى)تقلیدى(دا 

تێگه هـــێ خـــوه  یێ مۆدێـــرن ده ســـتپێدكه ت و وه ك پشـــكه ك ژ 

هـــزر و بیرێـــن دنیایـــا ڕۆژئاڤایـــى، هێـــدى هێدى ب بنواشـــه كێ 

و  دكـــه ت.  ئیرانـــێ  كۆمه لگه هـــا  ل  خـــوه   كاریگه رییـــا  موكـــوم 

ده مێ ڕزا شـــاهـ بوویه  شاهــــێ ئیرانـــێ و هه تا ســـالا )1929ز( چ 

تشـــته كێ گرنگ د بـــوارێ ئه ده بیاتـــا ئیرانێدا ڕوینه دا، لێ پشـــتى 

ل ســـالا )1929(ێ حكومه تـــا ئیرانـــێ )كمیســـیونا مه عـــارف(ێ 

دامه زراندى،حكومه تـــێ نڤیســـه ر هانـــدان كو ئـــه و قه له مێن خوه  

بێخنـــه  د خزمه تا پـــه روه رده  و فێركرنـــا قوتابییانـــدا. له و هنده ك 

ژ هـــۆزان و چیرۆكێـــن نڤیســـه رێن ئه ڤـــێ قۆناغـــێ د په رتووكێن 

قوتابخانه یانـــدا هاتنـــه  گونجانـــدن و ژبه ركـــو ڕزا شـــاهـ لایه نگرێ 

بریتانیـــا و جیهانـــا ڕۆژئاڤایى بوو، له و ده ســـتویرى دا كو ئه ده بیاتا 

ئه وروپـــى بـــۆ زمانـــێ فارســـى بهێتـــه  وه رگێـــڕان. هوســـا بـــه رێ 

نڤیســـه رێن ئیرانـــى كه ڤته  به رهه مێـــن ڕۆژئاڤاییان و ئه فســـانێن 

)ئیـــزۆپ و لافونتـــن(ى و چیرۆكێـــن )ژۆل ڤێـــرن و رابینســـۆن 

كروزوئـــێ و ســـه فه رێن گالیڤێـــرى( و چـه نـدیــــن چیرۆكێن دى 

بــــۆ سـه ر زمــــانێ فارسى هـاتـنــــه  وه رگــێــــڕان.)14( هه روه سا ئه وان 

به رهه مێـــن خۆمالـــى ژى نڤیســـین و چـــاپ كـــرن، بـــۆ نموونه : 

دیارتریـــن نڤیســـه رێ بـــوارێ زارۆكان یـــێ ئـــه وى ســـه رده مى 

)جه بـــار باخچه بـــان(ى گه له ك په رتـــووك بۆ زارۆكان نڤیســـین. 

و  )فه زلوللاهــــ موهتـــه دى( ده ســـت ب كۆمكـــرن  هه روه ســـا 

چاپكرنـــا چیرۆك و چیڤانۆكێن فۆلكلۆرى كر. هه روه ســـا ل ســـالا 

)1937ز(ێ ئێكه میـــن كۆڤـــارا تایبـــه ت ب زارۆك و ســـنێله یانڤه  
ب ناڤـــێ )نشـــریه  معـــارف( ل ئیرانـــێ چـــاپ بـــوو.)15(

د ئه ڤـــێ قۆناغێـــدا مـــه  كـــوردان ژى گه لـــه ك هۆزانڤـــان 

و نڤیســـه ر هه بـــوون، وه كـــى )ئه میـــن عالـــى به درخـــان، مـــه لا 

عه بدولكه ریـــم مـــوده رس، موحه ممه د عه لى عه ونى، ره وشـــه ن 

به درخـــان، گـــۆران، شـــێخ محه مـــه دى خـــاڵ، حســـین حوزنى 

موكریانـــى، عه لـــى بـــه گ حه یـــده رى، میـــرزا حه ســـه ن قـــازى، 

شـــێخ ره زاى تاله بانـــى و...هتـــد(، لێ كته كا كێم ژ ئـــه وان دهێنه  

دیتـــن كـــو خزمه تـــا ئه ده بیاتـــا زارۆكان كربن، بۆ نموونه  ل ســـالا 

)1919(ێ هۆزانـــه ك ب ناڤـــێ )ده لالیـــا زارۆكان( ژ لایێ كه ســـه كى 

ب ناڤـــێ خوازه یـــێ )زینـــۆ: كو هه مـــان ئه مین عالـــى به درخان 

بـــوو( ل كۆڤـــارا كوردســـتان یـــا ژمـــاره  )6( به لاڤ بوویـــه ، و وه ك 

دیـــار ئه وى ئـــه و هۆزان یـــا ب كوڕێ خـــوه  )كامیـــران به درخان(

ى گۆتى.)1٦( هه روه ســـا د ئه ڤـــێ قۆناغێدا هۆزانڤـــان )فایق زێوه ر( 

و )فایـــق بێكـــه س(ى ژى چه نـــد هۆزانـــه ك ژ زمانێـــن بیانـــى 

وه رگێـــڕان و ب كـــوردى ڤه هانـــدن و وه ك پرۆگرامه كـــێ خواندنێ 

بـــۆ قوتابییێـــن خـــوه  گۆتن. دیســـان مامۆســـتا )شـــاكر فه تاح(

ى هه شـــت چیرۆكێـــن زارۆكان ژ زمانـــێ عه ره بـــى وه رگێـــڕان و ل 

ســـالا )	193(ێ ل به غـــدا ئـــه و هه شـــت چیرۆك د نـــاڤ به رگێ 

په رتووكه كێـــدا چـــاپ كـــرن. هه روه ســـا مامۆســـتا )عبدالواحـــد 

نـــورى( ژى ل ســـالا )1940(ێ پــــه رتووكه ك ل دۆر زارۆكــــان ب 

ناڤـــێ )پیـــرۆزى منـــالأ( ل ســـلێمانییێ چـــاپ كر.)17( ژخـــوه  )میر 

جه لاده ت به درخـــان(ى كو د ناڤبه را ســـالێن )1932 هه تا 1943(

ێـــدا كۆڤـــارا )هاوار( ده ردئێخســـت، تێـــدا گرنگییه كا بـــاش دابوو 

بابه تێـــن هه مه جـــۆر بـــۆ زارۆكان و د ئـــه وى ماوه یـــى هه میێـــدا 

)13( چیـــرۆك و )11( هـــۆزان بـــۆ زارۆكان هاتبوونـــه  وه شـــاندن، 

كـــو پترییـــا ئـــه وان ژ نڤیســـینا )میـــر جـــه لاده ت(ى و برایـــێ 

ئـــه وى )میـــر كامیـــران(ى ڤه  هاتبوونه  نڤیســـین، هنـــده ك ژى ژ 

نڤیســـینا )ئۆســـمان ســـه برى، مســـته فا ئه حمه د بۆتى، به كرێ 

قوتـــڕه ش، و محه مـــه د ئه میـــن بۆزئه رســـه لان(ى بوون. 

ل ئه ڤێـــره  بـــۆ مه  دیار دبت، كو ڕاســـته  نڤیســـه رێن كورد 

ژى وه كـــى یێـــن ئیرانى د ئه ڤێ قۆناغێدا هه م په رتووك نڤیســـین 

و هـــه م ده ســـت ب وه رگێڕانـــێ كـــر، لێ هـــه م ژ لایـــێ هژمارێڤه ، 

ئـــه وان ل هه مبـــه ر ئیرانییان، گه لـــه ك كێم بابـــه ت و په رتووك بۆ 

زارۆكان نڤیســـین و وه رگێـــڕان، و هه م نه شـــیان وه كـــى ئیرانییان 

كۆڤـــاره كا تایبـــه ت ب زارۆكانڤه  ده ربێخن.

 به راوردییا قۆناغا پێنجێ)1941 هه تا 1960ز(:
ل ئه ڤێ قۆناغێ و ب دروســـتى ل ســـالا )1941ز( ل ئیرانێ 

شـــه ریف(  یه مینیـــێ  )عه بـــاس  ســـه رۆكاتییا  ب  ده ســـته كه ك 

پێكهـــات و ئـــه وان نێزیكـــى نیـــڤ چه رخـــى ســـه ره رایى دووباره  

دارێشـــتنا په رتووكێن قوتابخانه یان، هه روه ســـا هنـــده ك كۆڤارێن 

تایبه ت ب زارۆكانڤه  ژى ده رێخســـتن، وه كى )بازى كودكان، كیهان 

بچه ها، ســـپیده ْ  فـــردا(، كو هه تـــا نۆكه  ژى هێژ كۆڤـــارا )كیهان 

بچه ها( یـــا ده ردكه ڤیت.)18( و ل ســـالێن )1946ز( و )1	19(ێ دوو 

كۆڤارێـــن زارۆكان ب ناڤێن )دانش ئاموز، و رایزن( ده رێخســـتن. 

هه روه ســـا ل سالا )7	19ز( ڕه وشـــه نبیره كێ ئیرانى ب ناڤێ )دكتور 

موحه ممـــه د باقر هوشـــیار( كۆڤاره كا دى یا تایبـــه ت ب زارۆكانڤه  

ب ناڤـــێ )ویژه نامـــه ْ ادبیات كودكان( وه شـــاند، ئه وى و چه ندین 

نڤیســـه ر و هۆزانڤانێن دى یێن بوارێ زارۆكان، وه كى )مهدى ئازه ر 

یـــه زدى، زه هـــرا خانله رى، مێهـــردادێ به هار، محمد موشـــرێفێ 

ئـــازاد و...هتـــد( ده هان په رتووك بـــۆ زارۆكان چاپ و به لاڤ كرن و 

ســـه دان بابه تێن جۆراوجۆر د ئه ڤان كۆڤاراندا وه شـــاندن. 

پشـــتى ئیرانییان ب )11( ســـالان، )مه لا قادر موده رســـى( 

ژى ئێكه میـــن كۆڤـــارا كـــوردى یـــا زارۆكان ب ناڤـــێ )گـــڕ و گاڵى 

منداڵانـــى كـــورد( ل مهابـــادێ ده رێخســـت و نڤیســـه رێن وه كى 

نـــورى،  عه بدولواحـــد  جه لیـــل،  جاســـمێ  فه تـــاح،  )شـــاكر 

عه لائه ددیـــن ســـه جادى و حســـێن حزنـــى موكریانـــى( بابه ت 

بـــۆ زارۆكان تێـــدا وه شـــاندن، لـــێ ته مه نـــێ ئـــه وێ ژى وه كى یێ 

)كۆمـــارا كوردســـتان(ێ یێ كورت بـــوو و ب تنـــێ )3( هژمار ژێ 

ده ركه فتبـــوون. هه رچه نـــده  ل ئه ڤـــى ده مى ژى، شوینده وســـێن 

ڕه وشـــه نبیرێن كـــورد د ئه ڤى بواریـــدا گه له ك یێـــن لاواز بوون؛ و 

هنـــده ك وه رگێڕێـــن كوردێن وه كـــى )محه مه د قـــازى( كو حه فتێ 

په رتووكێـــن مـــه زن و زارۆكان ژ زمانێن فره نســـى و كوردى كربوونه  

فارســـى، لـــێ ئێـــك په رتـــووك ب تنـــێ ژى وه رنه گێڕا ســـه ر زمانێ 

كـــوردى، لـــێ هه رچـــه وا بیت كتـــه كا گه لـــه ك كێم ژ نڤیســـه رێن 

كـــورد، شـــیان هنـــده ك په رتـــووكان بـــۆ زارۆكان چاپ بكـــه ن، بۆ 

نموونـــه : )شـــاكر فه تـــاح(ى په رتـــووكا )هـــاوارى منالأ( ل ســـالا 

)1948(ێ چـــاپ كـــر، و )عوبه یدولـــلا ئه یووبییـــان( په رتـــووكا 

)چریكـــه ى هه ڵـــۆ و كـــه وێ( ل ســـالا )1948ز( ل مهابادێ چاپ 

كـــر، و )عومـــه ر عه بدولره حیـــم(ى په رتووكا )كـــچ و قوتابخانه ( 

ل ســـالا )6	19(ێ ل ســـلێمانییێ چاپ كر و ئه وى و )فره یدون 

عه لـــى ئه مین(ى پێكڤـــه  ژى ل ســـالا )8	19(ێ په رتووكه كا دى 
ب ناڤـــێ )پاله وانـــى دوارۆژ( بـــۆ زارۆكان چـــاپ كر.)19(

ل ئه ڤێـــره  بـــۆ مـــه  دیـــار دبـــت، كـــو ڕه وشـــه نبیرێن مه  

یێـــن ئه ڤـــێ قۆناغێ، ل هه مبـــه ر ڕه وشـــه نبیرێن ئیرانـــێ، گه له ك 

ب لاوازى خزمه تـــا ئه ڤـــى بـــوارى كربـــوون و ئـــه و نه شـــیابوون 

شه نگســـته كێ موكـــوم بـــۆ ڕۆژنامه ڤانییـــا زارۆكان بدانـــن، و ئه و 

بزاڤا ئـــه وان كـــرى ژى، زوى هلوه شـــیا.

 به راوردییا قۆناغا شه شێ)1961 هه تا 1990ز(:
و  كۆمه لـــه   چه ندیـــن  ئیرانـــێ  ل  قۆناغێـــدا  ئه ڤـــێ  د 

ڕێكخراوێـــن په روه رده یـــى و هزرى یێـــن زارۆكان هاتنه  دامه زراندن 

و ل ســـالا )1964(ێ ئیـــران بوو ئه نـــدام د )جڤاتـــا نێڤده وله تییا 

په رتووكێن زارۆكان(دا. ل بیســـت ســـالێن د ناڤبـــه را )1961 هه تا 

1980ز(دا ب ده هان نڤیســـه ر و هۆزانڤانێن بوارێ زارۆكان ل ئیرانێ 

دیـــار بوون و ئه وان ده هـــان كۆڤار و ســـه دان په رتووكێن گرێدایى 

ب ئه ده بیاتـــا زارۆكانڤه  نڤیســـین یـــان ژ زمانێن بیانـــى وه رگێڕانه  

ســـه ر زمانێ فارســـى و چاپ كرن.)20( لێ ژ سالا )1981 هه تا 1990ز(، 

ژبه ركـــو ژ لایه كیڤه  ژنوى كوده تا ل دژى سیســـته مێ پاشـــایه تییێ 

ل ئیرانـــێ چێببـــوو و ئۆلدارێن توندره وێن ئیرانـــێ ب ناڤێ )كۆمارا 

ئیســـلامى( هاتبوونه  سه ر ده ســـتهه لاتێ و ژ لایه كێ دیڤه  )ژ 1980 

هه تا 1988(ێ شـــه ڕه كێ درێژخایه ن د ناڤبـــه را )ئیرانێ و عیراقێ(

دا ڕویدابـــوو، لـــه و )ئاواره بوونـــا ناڤخۆیـــى، كۆچكرنـــا خه لكى بۆ 

ژده رڤـــه ى وه لاتـــى، هه بوونا ســـه دان هـــزار كوشـــتی و بریندار 

و بـــه رزه  و ئێخســـیران، هه روه ســـا تێكچوونا ڕه وشـــا ئابوورى( 

كارتێكرنـــه كا نه رێنى ل بزاڤا ڕه وشـــه نبیرى ب گشـــتى ل ئیرانێ كر، 

لـــێ ســـه ره رایى ئه ڤـــێ ناله باربوونـــێ ژى، هه ر ده هان نڤیســـه رێن 

بوارێن زارۆكان ده ســـت ژ خه باتا خوه  به رنه دان و شـــیان د ئه ڤى 

ماوه یـــدا ســـه دان په رتووكێن زارۆكان چاپ و بـــه لاڤ بكه ن، وه كى 

)رێزا ره هگوزر، هوشـــه نگ مورادى، موســـته فا ره حماندوســـت، 
پـــور(.)21( ئه میـــن  قێیصـــه ر  و  ئێبراهیمـــى  جه عفـــه ر 

رووگەهـ  ژمارە 16  نیسانا ٢٠٢٣ 23



ڕه وشـــه نبیرێن مه  كـــوردان ژى ل ســـالا )1972ز( كۆڤاره كا 

زارۆكان ب ناڤـــێ )ئەســـتێرە( ل باژێـــرێ به غـــدا ده رێخســـت، لێ 

ئه و كۆڤار پاشـــكۆیا كۆڤارا )رۆژى كوردســـتان( بـــوو و ب تنێ دوو 

هژمـــار ژێ ده ركه فتن. ســـه یدا )صالح یوســـڤى( سه رنڤیســـه رێ 

هژمـــارا ئێكـــێ و دكتور)ئیحســـان فوئـــاد( سه رنڤیســـه رێ هژمارا 

ئه وێ یا دوویێ بوون. هه روه ســـا ل ســـالا )1979(ێ ژى )محسن 

شاســـوارى( ب تنـــێ دوو هژمـــار ژ كۆڤـــاره كا زارۆكان ب ناڤـــێ 

)گڕوگاڵ( ل باژێرێ كرماشـــانێ ده رێخستن. ســـه باره ت په رتووكان، 

ل ئه ڤـــى ده مـــى ژى هه ولێن نڤیســـه رێن كورد ب تنـــێ هه ولێن 

تاكه كه ســـى بـــوون، و هنـــده ك نڤیســـه ران چه نـــد په رتووكه كێن 

كێم بۆ زارۆكان نڤیســـین و چـــاپ كرن، بۆ نموونه  )كاكه ى فه لاح( 

ل ســـالێن )1966 و 1968(ێ دوو كۆمه لـــه  هۆزان ب ناڤێن )چرۆ( 

و )ســـروود( چـــاپ كـــرن،)22( )مه حمـــوود باكســـى( دوو په رتووك 

ب ناڤێـــن )زارۆكێـــن ئیحســـان( و )كه چا كورد زۆزان( ل ســـالێن 

)1978 و 1979(ێ چـــاپ كـــرن.)23( هه روه ســـا مامۆســـتا )شـــاكر 

فه تـــاح(ى ژى پرۆژه یـــێ وه رگێڕانـــا )ســـه د په رتووك بـــۆ زارۆكان( 

ڕاگه هاندبـــوو، و شـــیا كتـــه كا تبلهژمـــار ژ ئه وان چـــاپ بكه ت، لێ 

ڕژیمـــا به عســـا شـــۆفینى ڕێـــك نه دایێ كـــو پرۆژه یێ خـــوه  تمام 

بكه ت و ئه و ژبه ر بزاڤێن ئه وى یێن سیاســـى و نیشـــتمانپه روه رى 

ل  شـــه هیدكر.)24( هه روه ســـا  1988ێ  ســـالا  ل  ڕه وشـــه نبیرى،  و 

كوردســـتانێ ژى د ده ه ســـالێن داوییـــا ئه ڤـــێ قۆناغێـــدا ژبـــه ر 

ڕه وشـــا سیاســـى، ئه م كورد ژى ل هه رچار پارچه یێن كوردســـتانێ 

تووشـــى گه له ك نه هامه تییان بووین و ل باشـــوورێ كوردســـتانێ 

ب تنـــێ، د ئه ڤـــى ماوه یـــدا ژبلى شـــه ڕێن درێژخایـــه ن و به رۆك 

فره هـ، هه روه ســـا هه رچـــار كۆمكۆژیێـــن )فه یلییـــان، بارزانییان، 

حه له بچـــه  و ئه نفـــال( ب ســـه رێ ملله تـــێ مه  هاتـــن كو هه مى 

جیهـــان ژبـــه ر مه نده هۆش بـــوو، له و ئـــه و به لایێن كـــو د ئه ڤان 

ده ه ســـالاندا ب ســـه رێ ملله تـــێ مـــه  هاتیـــن، گه لـــه ك ژ هندێ 

مه زنتربـــوون كـــو بشـــێین خـــوه  ل )ئه ده بیاتـــا زارۆكان( بكه ینه  

خـــودان. لـــێ د ســـه ر حالانـــڕا د ئه ڤى ده میـــدا كۆڤـــارا )ده نگى 

قوتابـــى( ب زمانـــێ كوردى ل باژێرێ )كه ره ج( یـــێ ئیرانێ و كۆڤارا 

)هێڤى( یا زارۆكان ل باكوورێ كوردســـتانێ ده ردكه تن، هه روه ســـا 

وه شـــانخانه یا )نووده م( ژى كو نڤیســـه رێ كورد )فرات جه وه رى( 

به رپرســـێ ئـــه وێ بوو، چه ندیـــن په رتووكێـــن زارۆكان یێن ژ زمانێ 

بیانـــى وه رگێڕاى بـــو زمانێ كوردى، چاپ و بـــه لاڤ كرن.)25(

 به راوردییا قۆناغا حه فتێ)1991 هه تا 2022ز(:
ژ ســـالا )1991(ێ و هه تـــا نۆكـــه ، هه م ڕه وشـــه نبیرێن مه  

كـــوردان و هه م یێـــن ئیرانێ گه له ك خزمه ت یا د بـــوارێ ئه ده بیاتا 

زارۆكان و ڕۆژنامه گه رییـــا زارۆكانـــدا كریـــە. لـــێ مـــه  دڤێت ئه ڤێ 

پترییـــێ ژى، ژ چه نـــد لایه نانڤـــه  ل گه ل ڕه وشـــا ئه ده بیاتا زارۆكان 

ل ئیرانـــێ د هه مـــان قۆناغدا، بـــه راورد بكه ین:

ژ لایـــێ دامه زراندنا ڕێكخراوانڤـــه : ل ئیرانێ )ئه نجومه نێ 

نـڤـیـسـه رێـــــن زارۆك و ســــنـــێـــلـــه یــــــان( ل پاییزا )1998(ێ و 

)ئه نجوومه نێ نیگاركێشـــێن په رتووكێن زارۆكان( ل سالا )2003(

ێ هاتنـــه  دامه زراندن و نڤیســـه ر و نیگاركێشـــێن ســـه ر ب ئه ڤان 

هـــه ردوو ئه نجومه نانڤـــه  چالاكیێن ل ســـه ر ئاســـتێ نێڤده وله تى 

یێـــن ئه نجامدایـــن.)2٦( لـــێ د ئه ڤان ســـیه ســـالاندا نڤیســـه رێن 

مه  كـــوردان د ئه ڤـــى بوارى دا ده ســـت داهێـــلاى ماینه .

ژ لایێ ناڤونیشـــانێن په رتووكانڤه : بۆ ئه ڤـــێ به راوردییێ، 

وه ك مینـــاك، ئـــه م دێ ب تنێ )په رتووكخانه یا گشـــتى یا باژێرێ 

دهۆكێ( و )په رتووكخانه یا گشـــتى یا باژێـــرێ ئورمییێ( به رچاڤ 

كه یـــن. په رتووكخانه یـــا گشـــتى یا دهۆكـــێ ل ســـالا )1962(ێ یا 

هاتییـــه  دامه زرانـــدن و پشـــتى شێســـت ســـالان، نۆكـــه  هژمارا 

په رتووكێـــن زارۆكان د پشـــكا زارۆكان یـــا ئه ڤـــێ په رتووكخانێڤـــه  

ناگه هنه  پێنج ســـه د دانه یان، كو كێمتر ژ چارێكا ئه وان ب كوردینه  

و ســـێ باهرێـــن دى ژى ب زمانێ عه ره بینه . لـــێ ل په رتووكخانه یا 

گشـــتى یـــا باژێـــرێ ئورمییێ كو ب تنـــێ )11( یازده  ســـالان به رى 

نۆكـــه  یا هاتییـــه  دامه زراندن، پتـــر ژ )9000( نه ه هـــزار په رتووكێن 

زارۆكان یێـــن هه ین كـــو هه مى ژى ب زمانێ فارســـینه .)27(

شـــاهێ  سه رده مێ)نــاصــرالــدیــــن  “ل 
نڤیسینا  ) 1ز 8 9 6 -1 8 3 1 / ر جـــــا قــا
په رتووكێن مه زن و زارۆكان سه رهلداڤه  
و ڕۆژنامه گـــه ری ل ئیرانـــێ په یـــدا بوو”

ژ لایێ نڤیســـه رێن چالاكڤه : چێدبیت مه  چ نڤیسه ر یان 

وه رگێڕه كـــێ بـــوارێ زارۆكان نه بیـــت كـــو هژمـــارا په رتووكێن ئه وى 

گه هشـــتبنه  )0	( په رتـــووكان، لـــێ ل ئیرانـــێ ده هان نڤیســـه رێن 

چـــالاك د بوارێ زارۆكانـــدا هه نه ، كو پترییا ئه وان ده هان و هنده ك 

ژ ئـــه وان ســـه دان په رتووكێـــن زارۆكان یێن نڤیســـین یـــان یێن 

وه رگێڕایـــن، و تیـــراژا ســـه رجه مێ په رتووكێن هه ر نڤیســـه ره كى ژ 

ئـــه وان، یێن ژ پێنـــج ملیۆن دانه یان بۆریـــن، و گه له ك ژ ئه وان بۆ 

چه نـــد جاران خه لاتێ جیهانییێ )هانس كریســـتن ئه ندرســـون( 

یـــێ وه رگرتـــی، وه كـــى: )منوچهـــر احترامـــى 0	 په رتـــووك، على 

اصغر ســـید ێباداى پتـــر ژ 60 په رتووكان، حســـین ابراهیمى پتر 

ژ 100 په رتـــووكان، شـــكوه  قاســـم نیـــا 0	1 په رتـــووك، مصطفى 

رحماندوســـت 160 په رتـــووك، ناصـــر كشـــاورز 160 په رتـــووك، 

افســـانه  شـــعبان نژاد پتـــر ژ 400 په رتـــووكان( یێن چـــاپ كرین. 

هه روه ســـا )مه جید عه میق( كـــو ناڤدارترین نڤیســـه ر و وه رگێڕێ 

په رتووكێـــن زارۆكانـــه  ل ئیرانێ، ئـــه وى ب تنێ پتـــر ژ )00	( پێنج 

ســـه د په رتووكێن زارۆكان یێـــن نڤیســـین و وه رگێڕاین!)28(

ژ لایـــێ ناڤونیشـــانێن كۆڤارانڤـــه : ژ ســـالا 1991ێ و هه تا 

نۆكه  تڤاڤه كا باش یا كۆڤارێن زارۆكان ل سه رانســـه رى كوردســـتانێ 

ده ركه فتینـــه ، وه كـــى: )ل باكـــوورێ كوردســـتانێ: هێلین، هێڤى، 

كولیلـــك، هێڤیا مه ، كۆچـــه ر، ده رگۆش، په رپه رۆك، شـــه مامۆك، 

زارۆكـــــێن رۆژێ، ئـــــاگرێ تــووتـــــــێ ...هتد(،)29( )ل باشـــــوورێ 

به نـــگ،  و  زه نـــگ  پێلســـتانك،  ســـڤۆره ، كه پـــر،  كوردســـتانێ: 

په ره ســـێلكه ، ئاســـۆى منـــداڵان، هێلانـــه ى منـــداڵان، دنیـــاى 

منـــداڵان، منداڵانـــى بـــاوه  گوڕ گوڕ، ســـمۆره ، گوڵـــه كان، هه نگ، 

)ل  و  ...هتـــد(  ســـه رده م  منداڵـــى  جگه رگۆشـــه كان،  مشـــكه ، 

رۆژهه لاتێ كوردســـتانێ: نێرگز، كه نارى، تاوتاو، شـــۆخ و شـــه نگ 

...هتـــد(.)30( لـــێ پترییـــا ئه ڤان كۆڤـــاران هێژ ل ده ســـتپێكا ڕێكێ 

ڤه مـــان و ئێـــدى ده رناكه ڤـــن، و ئه وێـــن ده ردكه ڤـــن ژى، گه فـــا 

ڕاوه ســـتاندنێ یا ل ســـه ر. لـــێ د ئه ڤان ســـیه ســـالاندا ل ئیرانێ 

ده هـــان كۆڤارێـــن زارۆكان یێـــن ده ركه فتیـــن، و هنـــده ك ژ ئه وان 

ژى بـــه رى هینگـــێ ب ده هـــان ســـالان ده ردكه فتـــن، بـــۆ نموونه  

ته مه نـــێ كۆڤـــارا )كیهـــان بچه هـــا( یـــا گه هشـــتییه  شێســـت و 

شـــه ش ســـالان، و هه تـــا نۆكـــه  هێـــژ گـــه رم و گورتـــر ژ بـــه رێ یا 

ده ردكه ڤـــت و تا نۆكه  )3094( هژمار ژێ یێن چاپ بووین.

ژ لایـــێ تیراژێڤـــه : كۆڤـــار و په رتووكێن بوارێـــن زارۆكان ل 

كوردســـتانێ ب تیـــراژه كا گه لـــه ك كێـــم ده ردكه ڤن، كـــو په رتووك 

ژ هـــزار دانه یـــان نابووریـــت و كۆڤار ژى دوو - ســـێ هـــزار دانه  د 

مه هه كێـــدا ژێ چـــاپ دبن، لێ تیـــراژا پڕانییا كۆڤـــار و په رتووكێن 

كـــو ب زمانـــێ فارســـى ل ئیرانـــێ ده ردكه ڤـــن ژ ده هـــان هـــزار 

دانه یـــان پتـــره ، و په رتووكێـــن كـــو هه تـــا نۆكـــه  پتر ژ ســـه د هزار 

دانـــه  ژێ هاتبنـــه  چاپكـــرن و فرۆتـــن مشـــه نه ، هه ر بـــۆ نموونه  

تیـــراژا په رتـــووكا )تشـــنه ْ دیدار( یـــا )محمد رضا سرشـــار(ى یا ژ 

)000.	41( چارســـه د و پـــازده  هـــزار دانه یـــان بـــوورى و هه تا نۆكه  

ژى ئـــه و پـــڕ تیراژترین په رتووكا زارۆكان یا فارســـییه .)31( ســـه باره ت 

تیـــراژا كۆڤاران، بۆ نموونه  دێ كۆڤارا )رشـــد( یا ده زگه هێ )رشـــد( 

وه رگریـــن. )31( كۆڤـــار بـــۆ ته مـــه ن و توێژێـــن جـــودا جودایێن 

ئیرانـــێ ب ناڤـــێ )رشـــد( ده ردكه ڤـــن و تیـــراژا هه میـــان ڤێكڕا د 

هه ر ســـاله كێدا )28.000.000( بیســـت و هه شـــت ملیـــۆن دانه نه ، 

كـــو ژ ئـــه وان )21.000.000( دانه  بۆ زارۆك و ســـنێله یان چاپ دبن، 

و ئـــه و پێنـــج كۆڤـــار ژى ئه ڤه نه : )رشـــد كـــودك، رشـــد نوئاموز، 

رشـــد دانـــش ئامـــوز، رشـــد نوجـــوان و رشـــد جـــوان(.. هه ژى 

گۆتنـــێ یـــه  كو ئـــه ڤ ده زگه هـــه ، ژ بلـــى ئه ڤـــان پێنج كۆڤـــاران، 

دوو كۆڤارێـــن دى ژى یێـــن هه یڤانـــه  یێـــن تایبه ت ب زانســـتێن 

ئاماده یـــى(  و  )ناڤنجـــى  قۆناغێـــن  قوتابییێـــن  بـــۆ  بیركاریـــێ 

ژى ده ردئێخـــت، كـــو تیـــراژا هـــه ر ئێـــك ژ ئـــه وان ده هـــان هزار 

دانه نـــه  د هه یڤه كێـــدا. و ئه ڤـــى ده زگه هـــى ژبلـــى شـــیره تكار 

و كارمه نـــد و نڤیســـه ر و نیگاركێـــش و وێنه گـــران، هه روه ســـا 

)7000( حه فـــت هـــزار كـــه س ژى وه ك دابه شـــكه ر)موزع( یێـــن 

هه یـــن دا د ده مـــێ خـــوه دا كۆڤـــاران بگه هیننـــه  هه مـــى باژێـــر 

ئیرانـــێ!)32( قوتابخانه یێـــن  فرۆشـــگه هێن  و  باژێـــرك  و 

ل دووماهییـــێ ژى ئـــه ز دێ ڤه كۆلینا خـــوه  ب ئاخفتنه كا 

نڤیســـه ر و وه رگێـــڕێ ئیرانـــێ )مجیـــد عمیـــق(ى ب داوى ئینم، 

ده مـــێ دبێـــژت: ژ ســـالا )1991(ێ وه ره  مرنـــا ئه ده بیاتـــا زارۆك و 

ســـنێله یان ل ئیرانێ یا ده ســـتپێكرى و ژ ســـالا )2010(ێ هێرڤه  

زه نـــگا مه ترســـییێ د ئه ڤـــى بواریـــدا یـــا هاتییـــه  لێـــدان، و 

ژنـــوى به رپرســـێن مـــه  یێـــن ڕه وشـــه نبیرى یێن تێگه هشـــتین 

كـــو چه نـــد كارێن گرنـــگ یێـــن ژ ده ســـتێن مه  چوویـــن و مه  

ڤێجـــا  پـــا  نه داینـــه !)33(  ئه نجـــام  ئـــه و  خـــوه   خه مســـارییا  ژ 

هه گـــه ر ئـــه و شـــوینا مـــه  كـــوردان بـــا دا چ بێژیـــت؟!

 ئەنجام:
بۆ مه  دیار بوو كو ســـه ره رایى ڕه وشا ناله بارا كوردستانێ، . 1

لێ ســـال بۆ ســـالێ ئه ده بیات و ڕۆژنامه گه رییا زارۆكان 

ل كوردســـتانێ یـــا به رده وامییێ دده ته  مانـــا خوه ، لێ 

ئـــه ڤ به رده وامییـــه  گه له ك یا هێـــدى و لاوازه .

بـــۆ مه  دیـــار بوو، هنـــده ك جاران ب چه ند ســـاله كێن . 2

كێـــم، لـــێ هنـــده ك جـــاران ژى ب ده هان و ســـه دان 

سالان، ڕه وشه نبیرێن ئـــیـــــــرانێ به رى ڕه وشه نبیرێن 

كــــــوردستانێ، گـــرنگــــــى یـــــــا ب ئـــه ده بــــیات و 

ڕۆژنامه گه رییـــا زارۆكــــــان داى.

بۆ مه  دیار بوو، كو هه م )بابكالێن مه  ب زاره كى( و هه م . 3

)به ره بابێ نوى ب نڤیسكى(، پتر گرنگى یا ب ئه ده بیاتا 

زارۆكــان داى ژ نـــڤـــیســه رێــن مـه  یێن كلاسیك.

بـــۆ مـــه  دیار بـــوو، كو نڤیســـه ر و ڕه وشـــه نبیرێن كورد . 4

یێـــن چه رخـــێ بـــوورى و هه ڤچـــه رخ ژى، به رامبـــه ر 

زارۆكان خه مســـار بووینـــه ، و هندى ئـــه وان گرنگى ب 

ئه ده بیاتـــا مه زنان داى، )5%(ێ یـــا ئه وێ ژى گرنگى ب 

ئه ده بیاتـــا زارۆكان نه دایـــه .

بـــۆ مـــه  دیار بـــوو، كـــو ڕاســـته  )بـــێ ده وله تـــى، بێ . 5

پـــه رگارى، نه بوونـــا زمانه كـــێ ســـتاندارد و نه بوونـــا 

ڕێـنـڤــــیسه كا سـتــانـــــدارد( ئـــه گـــــه رێن سه ره كییێن 

لاوازبوونـــا ڕه وشـــه نبیرییا مـــه  كوردانـــه  ب مـــه زن و 

بچویكڤـــه ، لــــــێ گرنـــگـــــینه دانا تاكێ نڤیســـه ر ژى، 

ســـه رباركێ ئـــه وان هه مـــى ئه گه رانـــه ، كو بـــۆ نموونه  

ده هـــان نڤیســـه ر و وه رگێڕێن كـــورد د قۆناغێن جودا 

جـــودادا، شـــوینا خزمه تـــا زمانـــێ كوردى بكـــه ن، یێن 

بووینـــه  پالێـــن زمانێـــن عه ره بـــى و فارســـی.

“ژ سالا )1991(ێ و هه تا نۆكه ، هه م ڕه وشه نبیرێن مه  
كوردان و هه م یێن ئیرانێ گه له ك خزمه ت یا د بوارێ 

ئه ده بیاتا زارۆكان و ڕۆژنامه گه رییا زارۆكاندا كریە”

 ژێده ر وسه روكانی :

أ - پەرتووك:
ابونصر فراهى، كلیات نصاب الصبیان، تویژاندن: حســـن زاده  ێملى، ژ وه شـــانێن وه شـــانخانا . ١

اســـامیه ، چاپا هه ژدێ، )ته هران: 	٢00(.

ئســـماعیل بادى، مه دره ســـه یا قوبه هان)رۆلێ وێ د پێشـــڤه برنا ئه ده بێ كاسیكییێ كوردیدا(، . ٢

ژ وه شـــانێن ناڤه نـــدا خانـــى یـــا ره وشـــه نبیرى ز راگه هاندنێ، چاپـــا ئێكێ، )ته هـــران: ٢0٢١(.

تـــوركان تۆســـون، ئه ده بیاتـــا زارۆكان ئا كوردى ل باكـــور، كۆڤارا زانســـتێن مرۆڤایه تى یا زانكۆیا . 	

زاخۆ، هژمـــار ١، )ئادارا ٢0١8(.

ره زا شوان، رۆشنبیریى منداڵان، چاپا ئێكێ، )سلێمانى: ٢0٢٢(.. 4

عبید زاكانى، موش و گربه ، ژ وه شانێن وه شانخانا عگار، )تهران: 	٢00(.. 	

فوئـــاد محه مـــه د ئه میـــن ســـه ڕاج، دیـــدارى ئه ده بـــى منـــداڵان، بابه تـــێ: چه ند ســـه رنج و . 6

وردبوونه وه یـــه ك لـــه  مێـــژووى ئه ده بـــى منداڵانـــى كـــورد، نڤیســـین: ئه میـــن محه مـــه د، ژ 

وه شـــانێن یه كێتیـــی نووســـه رانى كـــورد لقـــى ســـلێمانى، )ســـلێمانى: ٢0٢٢(.

صـــادق بهـــاْ الدیـــن ئامێـــدى، نووبهارا ســـه یدایێ مـــه زن ئه حمـــه دێ خانى، چاپـــا ئێكێ، ژ . 	

وه شـــانێن ئه كادمییـــا كـــوردى، )به غـــدا: 9	١9(. 

وێنه داركردنـــى: . 8 و  ڕاســـتكردنه وه   ئه حمـــه دى،  لۆغه تنامـــه ى  نۆدێیـــی،  مارفـــى  شـــێخ 

عبدالرحمـــن محمـــودى، ژ وه شـــانێن وه شـــانخانا كوردســـتان، چاپـــا نه هـــێ، )ســـنه : ٢0١٢(.

مـــه لا خـــدرى روارى، رۆلـــه  بزانـــى، ، وه رگێـــر: رێبوار ســـۆران، ژ وه شـــانێن وه شـــانخانا هیوا، . 9

)مهابـــاد: ٢0١0(.

ســـید مقـــداد نبوى رچـــوى، روزگارى كه  بر تكاپوگران بابى گــــژشت، ژ وه شـــانێن وه شـــانخانا . ١0

پردیس دانـــش، )تهران: بـــێ مێژوو(. 

ب - سایتێن ئەلکترۆنی:
١ ..)https://p	0city.net/printthread.php?s( َاستاد عبيدالله ايوبيان، ل سايتى

٢ ..)http://www.google.com(  :َبهترين نويسندطان ادبيات كودك و نوجوان در ايران، ل سايتى

	 ./https://ketabak.org/content :َدفتر بين المللى كتاب براى نسل جوان، ل سايتى

4 .https://( :كتاب ترجمة  كردة اســـت، ل ســـايتيَن 	ديـــدار بـــا مترجمى كة تا امروز بيش از 00

.)https://www.tasnimnews.com/fa/news(و)www.hamshahrionline.ir/news

	 .http://www.( ســـایتێ  ل  چـــواره م،  به شـــى  منـــداڵان،  ئه ده بـــى  مێـــژووى  شـــوان،  رەزا 

.)/komarixwaz.com/ku/index.php

6 .http://www.orumiyepubliclibrary.blogfa.com/(  :َكتابخانـــة مركزى اروميـــة، ل ســـايتى

.)6/category

محمـــد هادى محمدى، نقش انقاب مشـــروطه در ثيدايش ادبيات نو كـــودكان و نوجوانان، . 	

.)٢89/http://aryaadib.blogfa.com/post( :َل سايتى

محســـن ضينى فروشـــان، فراز و فرودهاى ادبيات كودكان و نوجوانان، ديدار، ل )٢/٢4/٢0٢0( . 8

ل سايتىَ )https://farhangeeslami.com( بةلاظ بووية.

9 .https://vista.( :َمجلـــة ويســـتا، تولـــد مطبوعـــات كـــودك و نوجـــوان در ايـــران، ل ســـايتى

.)fcggh/١6/ir/w/a

١0 ..)https://www.ketabrah.ir(  :َمعرفى كتاب تشنة ديدار، ل سايتى

١١ .https://www.roshdmag.ir/fa/( :معرفى دفتر انتشـــارات و فنـــاورى آموزشـــى، ل ســـایتێ

.)aboutus

١٢ .https://(  :َنطاهـــى بـــة روند شـــكل طيرى ادبيـــات كودك و نوجـــوان در ايـــران، ل ســـايتى

.)www.koodakpress.ir

هيئـــت علمى دانشـــطاة شـــهيد ضمران اهـــواز، مرورى بـــر تاريـــخ ادبيات كـــودك در ايران، . 	١

.)https://scu.ac.ir(  :َطفتطـــو، ل ســـايتى

 پەراوێز :

ابونصر فراهى، كلیات نصاب الصبیان، تویژاندن: حســـن زاده  ێملى، ژ وه شـــانێن وه شـــانخانا . ١

اســـامیه ، چاپا هه ژدێ، )ته هران: 	٢00(. 

عبید زاكانى، موش و گربه ، ژ وشانێن وه شانخانا عگار، )تهران: 	٢00(.. ٢

ئه ده بـــێ كاســـیكییێ . 	 پێشـــڤه برنا  د  وێ  قوبه هان)رۆلـــێ  مه دره ســـه یا  بـــادى،  ئســـماعیل 

كوردیـــدا(، ژ وه شـــانێن ناڤه ندا خانى یـــا ره وشـــه نبیرى و راگه هاندنێ، چاپا ئێكـــێ، )ته هران: 

٢0٢١(، ل4١ و 44. 

ناڤـــێ ئـــه وى یێ دروســـت )بهاْ الدیـــن محمد بن حســـین عاملى(یه  و ئـــه و حه كیم و عارف . 4

و ســـتێرناس و بیـــركارزان و هۆزانڤـــان و مێژوونڤیســـه كێ ناڤداره  كو ل ســـێزده  ســـالییێ ئه و 

ژ لوبنانـــێ چووبـــوو ئیرانـــێ و ل باژێـــرێ قه زوینـــێ ئاكنجى بـــوو و هه مى ته مه نـــێ خوه  یێ 

مایـــى ل ئیرانـــێ ژیـــا. ئه وى د ئه ڤـــان هه مى بوارێـــن تایبه تمه ندییـــا خـــوه دا )	9( په رتووك 

نڤیســـیبوون كو )نـــان و حلوا( ئێـــك ژ ئه وانه . 

ســـه عید قانعـــى ســـه روژنوى ده ستنڤیســـێن ئـــه وێ چیرۆكێ كۆمكـــرن و ل گـــه ل ڤه گێڕانێن . 	

زانســـتى به راوردكـــرن و پشـــتى تویژاندنـــێ په رتووكـــه كا نـــوى ژێ چێكـــر و ل ســـالا ١998 ل 

ته هرانـــێ ب زمانـــێ فارســـى چاپ و به لاڤ كر، و پشـــتى ئه وى چه ند نڤیســـه رێن دى، هه مان 

چیـــرۆك، لـــێ ب ڤه گێڕانێـــن جیاوازتر و جـــار كورتتر و جـــار درێژتر، یێن چـــاپ كرین. 

فوئـــاد محه مـــه د ئه میـــن ســـه ڕاج، دیـــدارى ئه ده بـــى منـــداڵان، بابه تـــێ: چه ند ســـه رنج و . 6

وردبوونه وه یـــه ك لـــه  مێـــژووى ئه ده بـــى منداڵانـــى كـــورد، نڤیســـین: ئه میـــن محه مـــه د، ژ 

وه شـــانێن یه كێتیـــی نووســـه رانى كـــورد لقـــى ســـلێمانى، )ســـلێمانى: ٢0٢٢(، ل6. 

صـــادق بهـــاْ الدیـــن ئامێـــدى، نوبهـــارا ســـه یدایێ مـــه زن ئه حمه دێ خانـــى، چاپـــا ئێكێ، ژ . 	

وه شـــانێن ئه كادمییـــا كـــوردى، )به غـــدا: 9	١9(، ل٢9. 

تـــوركان تۆســـون، ئه ده بیاتـــا زارۆكان ئا كوردى ل باكـــور، گۆڤارا زانســـتێن مرۆڤایه تى یا زانكۆیا . 8

زاخۆ، هژمـــار ١، )ئادارا ٢0١8(، ل١48.

تـــوركان تۆســـون، ئه ده بیاتـــا زارۆكان ئا كوردى ل باكـــور، گۆڤارا زانســـتێن مرۆڤایه تى یا زانكۆیا . 9

زاخۆ، هژمـــار ١، )ئادارا ٢0١8(، ل١49.

شـــێخ مارفى نۆدێیـــی، لۆغه تنامـــه ى ئه حمه دى، ڕاســـتكردنه وه  و وێنه داركردنـــى: عبدالرحمن . ١0

محمودى، ژ وه شـــانێن وه شـــانخانا كوردســـتان، چاپا نه هێ، )ســـنه : ٢0١٢(. 

مـــه لا خـــدرى روارى، رۆلـــه  بزانـــى، ، وه رگێـــر: رێبوار ســـۆران، ژ وه شـــانێن وه شـــانخانا هیوا، . ١١

)مهابـــاد: ٢0١0(.

ســـید مقـــداد نبوى رچـــوى، روزگارى كه  بر تكاپوگران بابى گــــژشت، ژ وه شـــانێن وه شـــانخانا . ١٢

پردیـــس دانـــش، )تهران: بێ مێـــژوو(، ل		١. 

عچـــو هیئت علمى دانشـــگاه  شـــهید چمران اهواز، مـــرورى بر تاریخ ادبیات كـــودك در ایران، . 	١

.)/-/https://scu.ac.ir(  :دیدار، ل سایتێ

محمـــد هـــادى محمدى، نقش انقاب مشـــروگه در پیدایش ادبیات نو كـــودكان و نوجوانان، . ١4

.)٢89/http://aryaadib.blogfa.com/post( :ل سایتێ

محســـن چینى فروشـــان، فراز و فرودهاى ادبیات كودكان و نوجوانان، دیدار، ل )٢/٢4/٢0٢0( . 	١

ل ســـایتێ )https://farhangeeslami.com( بـــه لاڤ بوویه . هه روه ســـا: مجله  ویســـتا، تولد 

.)fcggh/١6/https://vista.ir/w/a( :مگبوعـــات كودك و نوجوان در ایران، ل ســـایتێ

د. فه رهـــاد پیربـــال، كۆڤـــارى كوردســـتان)١9١9 – ١9٢0(، بڵاوكراوه كانـــى ده زگاى گـــوڵان، ژماره  . ١6

	١، )هه ولێـــر: ١998(، ل	9 و 96؛ هه روه ســـا فوئـــاد محه مـــه د ئه میـــن ســـه ڕاج، دیـــدارى 

ئه ده بـــى منـــداڵان، بابه تـــێ: چه ند ســـه رنج و وردبوونه وه یه ك لـــه  مێژووى ئه ده بـــى منداڵانى 

كـــورد، نڤیســـین: ئه مین محه مـــه د، ژ وه شـــانێن یه كێتیی نووســـه رانى كورد لقى ســـلێمانى، 

)ســـلێمانى: ٢0٢٢(.  لقى ســـلێمانى، )ســـلێمانى: ٢0٢٢(، ل١٢. 

١	 .http://www.( ســـایتێ  ل  چـــواره م،  به شـــى  منـــداڵان،  ئه ده بـــى  مێـــژووى  شـــوان،  ره زا 

.)/komarixwaz.com/ku/index.php

عچـــو هیئت علمى دانشـــگاه  شـــهید چمران اهواز، مـــرورى بر تاریخ ادبیات كـــودك در ایران، . ١8

.)https://scu.ac.ir(  :دیدار، ل سایتێ

١9 .http://www.( ســـایتێ  ل  چـــواره م،  به شـــى  منـــداڵان،  ئه ده بـــى  مێـــژووى  شـــوان،  ره زا 

komarixwaz.com/ku/index.php/(. هه روه ســـا بنێره : اســـتاد عبیدالله ایوبیان، ل ســـایتێ 

.)https://p	0city.net/printthread.php?s(

٢0 ./https://ketabak.org/content :دفتر بین المللى كتاب براى نسل جوان، ل سایتێ

عچـــو هیئت علمى دانشـــگاه  شـــهید چمران اهواز، مـــرورى بر تاریخ ادبیات كـــودك در ایران، . ٢١

.)/https://scu.ac.ir(  :گفتگو، ل سایتێ

ره زا شوان، رۆشنبیریى منداڵان، چاپا ئێكێ، )سلێمانى: ٢0٢٢(، ل88 و 89.. ٢٢

توركان تۆسون، ئه ده بیاتا زارۆكان ئا كوردى ل باكور، گۆڤارا زانستێن مرۆڤایه تى یا زانكۆیا . 	٢

زاخۆ، هژمـــار ١، )ئادارا ٢0١8(، ل0	١.

٢4 .http://www.( ســـایتێ  ل  چـــواره م،  به شـــى  منـــداڵان،  ئه ده بـــى  مێـــژووى  شـــوان،  ره زا 

.)/komarixwaz.com/ku/index.php

تـــوركان تۆســـون، ئه ده بیاتـــا زارۆكان ئا كوردى ل باكـــور، گۆڤارا زانســـتێن مرۆڤایه تى یا زانكۆیا . 	٢

زاخۆ، هژمـــار ١، )ئادارا ٢0١8(، ل0	١.

٢6 .https://www.(  :نگاهـــى به  روند شـــكل گیرى ادبیـــات كودك و نوجوان در ایران، ل ســـایتێ

.)koodakpress.ir

٢	 .http://www.orumiyepubliclibrary.blogfa.com/(  :كتابخانـــه  مركزى ارومیـــه ، ل ســـایتێ

.)6/category

٢8 .http://www.google.(  :بهتریـــن نویســـندگان ادبیات كودك و نوجـــوان در ایران، ل ســـایتێ

